КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаса рöскод обязательствояслысь 

реестр нуöдан пöрадок йылысь

Россия Федлерацияса бюджетнöй кодекслöн 87 статьяса 4 пункт да "Коми Республикаын бюджетнöй система да бюджетнöй удж йылысь" Коми Республикаса Оланпаслöн 15 статья серти Коми Республикаса Правительство шуис:

1. Вынсьöдны Коми Республикаса рöскод обязательствояслысь реестр нуöдан пöрадок содтöдын индöм серти.

2. Тшöктыны Коми Республикаса сьöм овмöс министерстволы лöсьöдны Коми Республикаын муниципальнöй юкöнъяслöн рöскод обязательствояслысь реестр свод.

3. Вöзйыны меставывса асвеськöдлан органъяслы:

1) муниципальнöй юкöнъяслöн рöскод обязательствояслысь реестр нуöдан пöрадок йылысь муниципальнöй правовöй актъяс примитігöн мыджсьыны тайö шуöмöн вынсьöдöм Пöрадок вылö;
2) Коми Республикаса сьöм овмöс министерствоö муниципальнöй юкöнъяслöн рöскод обязательствояслысь реестръяс сетны Коми Республикаса сьöм овмöс министерствоöн индöм кадколастö.
4. Лыддьыны вынтöмöн "Коми Республикаса рöскод обязательствояслöн реестр йылысь да Коми Республикаын муниципальнöй юкöнъяслöн рöскод обязательствояслысь реестръяс сетöм йылысь" Коми Республикаса Правительстволысь 2005 во ноябр 3 лунся 280 №-а шуöм.

5. Тайö шуöмыс вынсялö 2008 вося январ 1 лунсянь.

6. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.
Коми Республикаса Юралысь                                                   В. Торлопов 

Сыктывкар

2007 вося декабр 26 лун

321 №

ВЫНСЬÖДÖМА

Коми Республикаса Правительстволöн

2007 во декабр 26 лунся 321 №-а шуöмöн 

(содтöд)

Коми Республикаса рöскод обязательствояслысь реестр нуöдан

ПÖРАДОК

1. Панас

1. Коми Республикаса рöскод обязательствояслысь реестр нуöдсьö Коми Республикаса действуйтысь да примитан рöскод обязательствояс учётö босьтöм могысь да планöвöй кадколастын найöс олöмö пöртöм вылö Коми Республикаса республиканскöй бюджетысь сьöм мындасö тöдмалöм могысь.
Коми Республикаса рöскод обязательствояслысь реестр юöръясöн вöдитчöны лöсялана финансöвöй во вылö Коми Республикаса республиканскöй бюджет бала дасьтігöн да среднесрочнöй финансöвöй план лöсьöдігöн, медым артавны планöвöй кадколастын Коми Республикаса реестрö пыртöм рöскод обязательствояс олöмö пöртöм вылö колана бюджетнöй ассигнованиеяс. 
2. Тайö Пöрадоклöн могъяс серти вöдитчöны понятиеясöн да терминъясöн, кутшöмъясöс индöма Россия Федерацияса бюджетнöй кодексын, а сідзжö "Россия Федерацияса перспективнöй финансöвöй план лöсьöдöм йылысь положение да öчереднöй финансöвöй во вылö федеральнöй бюджет йылысь федеральнöй оланпас бала вынсьöдöм йылысь" Россия Федерацияса Правительстволöн 2005 во март 6 лунся 118 №-а шуöмöн да "Коми Республикаса среднесрочнöй финансöвöй план, öчереднöй финансöвöй во вылö Коми Республикаса республиканскöй бюджет йылысь Коми Республикаса оланпас бала да öчереднöй финансöвöй во вылö Коми Республикаса медицинскöя быть страхуйтан фондлöн бюджет йылысь Коми Республикаса оланпас бала лöсьöдöм йылысь положение вынсьöдöм йылысь" Коми Республикаса Правительстволöн 2007 во июль 5 лунся 134 №-а шуöмöн.
2. Коми Республикаса рöскод обязательствояслысь

 реестр нуöдан пöрадок
1. Коми Республикаса рöскод обязательствояслысь реестр нуöдсьö бюджетнöй планируйтан субъектъяслысь рöскод обязательствояслöн реестръяс Коми Республикаса сьöм овмöс министерствоöн сöгласуйтöм свод подув вылын.

Коми Республикаса рöскод обязательствояслöн реестр нуöдсьö Коми Республикаса рöскод обязательствояс йылысь юöръяс öтувъя базаö пыртöмöн, тайö юöръяссö выльмöдöмöн да (либö) киритöмöн.

2. Коми Республикаса рöскод обязательствояслöн реестр нуöдсьö Коми Республикаса сьöм овмöс министерствоöн тайö Пöрадоклöн корöмъяс серти.

Бюджет планируйтан субъектлöн рöскод обязательствояслöн реестр нуöдсьö бюджет планируйтан субъектöн тайö Пöрадокса корöмъяс серти да Коми Республикаса сьöм овмöс министерстволöн методическöй индöдъяс серти.

3. Коми Республикаса рöскод обязательствояслысь реестр нуöдöм кузя полномочиеяс олöмö пöртöм могысь Коми Республикаса сьöм овмöс министерство:

видзöдö, лöсялö-ö бюджет планируйтан субъектса рöскод обязательствояслöн реестрыс рöскод обязательствояс олöмö пöртöм вылö артыштöм да рöскод обязательствояс реестрö пыртöм сьöм мындалы, öнія финансöвöй во вылö Коми Республикаса республиканскöй бюджет йылысь Коми Республикаса оланпаслы (водзö – видзöдöм). Видзöдан кывкöртöдъяс серти Коми Республикаса сьöм овмöс министерство вермö бюджет планируйтан субъектлöн рöскод обязательствояслысь лыддьöгсö вежны (содтыны) либö бöр бергöдны рöскод обязательствояслысь реестрсö бюджет планируйтан субъектлы аддзöм тырмытöмторъяссö бырöдöм могысь. 
Коми Республикаса рöскод обязательствояслöн реестрын вöчö бюджет планируйтан субъектъясса рöскод обязательстояслысь реестр свод;

сетö Коми Республикаса рöскод обязательствояслысь реестр, а сöдзжö муниципальнöй юкöнъясса рöскод обязательствояслысь реестр свод Россия Федерацияса сьöм овмöс министерствоö Россия Федерацияса сьöм овмöс министерствоöн индöм пöрадок серти.

4. Рöскод обязательствояслысь реестр нуöдöм кузя полномочиеяс олöмö пöртігöн бюджет планируйтан субъектъяс:
рöскод обязательствояслысь реестръяс нуöдöны Коми Республикаса сьöм овмöс министерстволöн методическöй индöдъяс серти тайö Пöрадокса содтöдын сетöм форма кузя;
сетöны рöскод обязательствояслысь реестръяссö Коми Республикаса сьöм овмöс министерствоö индöм форма серти электроннöя да бумага вылын.

5. Бюджет планируйтан субъект сетö Коми Республикаса сьöм овмöс министерствоö бюджет планируйтан субъектлысь рöскод обязательствояс реестр:
öнія финансöвöй волöн июнь 15 лунысь оз сёрджык кадколастö – Коми Республикаса рöскод обязательствояслысь планöвöй реестр вöчöм вылö;

öнія финансöвöй волöн февраль 1 лунысь оз сёрджык кадколастö – Коми Республикаса рöскод обязательствояслысь стöчмöдöм реестр вöчöм вылö.

6. Коми Республикаса сьöм овмöс министерство быд во тайö Пöрадок дорö содтöдын сетöм форма серти вöчö:

öнія финансöвöй волöн июль 1 лунысь оз сёрджык кадколастö – Коми Республикаса рöскод обязательствояслысь планöвöй реестр;

öнія финансöвöй волöн февраль 15 лунысь оз сёрджык кадколастö – Коми Республикаса рöскод обязательствояслысь стöчмöдöм реестр.

7. Коми Республикаса рöскод обязательствояслысь реестр колö йöзöдны "Интернет" везын Коми Республикаса официальнöй сайт вылын.

Коми Республикаса

рöскод обязательствояслысь реестръяс нуöдан пöрадок дорö
СОДТÖД

Коми Республикаса рöскод обязательствояслöн реестр (бюджет планируйтан субъектса рöскод обязательствояслöн реестр)

